
Lahi, Pinanggalingang
Hispanic, at Angkang
Pinagmulan
Bakit, Ano, at Paano
Bakit Magtatanong ang Census 2000
Tungkol sa Lahi, Pinanggalingang
Hispanic, at Angkang Pinagmulan?
•   Ang mga taong sumasagot sa census ay tumutulong sa kanilang
komunidad na makakuha ng mga pondong pederal at mahalagang
impormasyon para sa pagpaplano ng mga paaralan, ospital, at daan.
Ang impormasyon ng census ay tumutulong din na matukoy ang mga
lugar kung saan ang mga residente ay maaaring mangailangan ng mga
serbisyong mahalagang pag-ukulan ng pansin ng mga partikular na lahi o
grupong etniko, tulad ng pagsusuri sa alta-presyon o diabetes.

•    Lahat ng antas ng gobyerno ay nangangailangan ng
impormasyon sa lahi, pinanggalingang Hispanic, at angkang
pinagmulan upang magpatupad at tumimbang ng mga programa, tulad
ng Hakbang sa Pantay na Oportunidad sa Pagtatrabaho, Hakbang sa
mga Karapatang Sibil, Hakbang sa mga Karapatang Bumoto, Hakbang sa
Kalusugan ng Publiko, Hakbang sa Pagpapahusay ng Pangangalaga sa
Kalusugan, Hakbang sa Pagsasanay ng Samahan sa Trabaho, Hakbang
sa Pantay na Oportunidad sa Kredito, Hakbang sa Pantay na Pabahay,
Programa Para sa Muling Pagdidistrito ng Census, at iba pa.

•    Ang mga pampubliko at pribadong organisasyon ay gumagamit
ng impormasyon sa lahi, pinanggalingang Hispanic, at angkang
pinagmulan upang malaman ang mga lugar kung saan ang mga grupo
ay maaaring mangailangan ng mga espesyal na serbisyo at upang
magplano at magpatupad ng mga programa sa edukasyon, pabahay,
kalusugan, at iba pa na humaharap sa mga ganitong pangangailangan.
Halimbawa, ang isang sistema ng paaralan ay maaaring gumamit ng
impormasyong ito upang idisenyo ang mga aktibidad na kultural na
nagpapakita ng pagkakaiba-iba sa kanilang komunidad. O ang isang
negosyo ay maaaring gumamit nito upang pumili ng mga panindang
ibebenta sa isang bagong tindahan.

•    Lahat ng sumasagot sa census ay tinatanong ng tungkol sa lahi
at pinanggalingang Hispanic dahil ang impormasyong ito ay kailangan
sa mga lugar na kasinliit ng mga kapitbahayan at bloke ng lungsod.

•    Ang tanong sa angkang pinagmulan ay nagbibigay ng
kakayahan sa mga tao na matukoy ang mga grupong hindi
nakalista sa mga tanong tungkol sa lahi at pinanggalingang
Hispanic, tulad ng Dominican, Lebanese, Cambodian, o Dutch. Ang
angkang pinagmulan ay itinatanong lamang sa mahabang form – ang
mas mahabang questionnaire na ipinadadala sa isa sa bawat anim na
sambahayan. Ang sampol na ito ay may sapat na laki upang lumikha ng
mapagkakatiwalaang impormasyon ukol sa lahat, maliban lamang sa
mga pinakamaliit na mga lugar.

Sa kauna-unahang
pagkakataon, ang
mga taong
sumasagot sa
census ay
makakapili ng
mahigit sa isang
kategoryang
panlahi upang
sabihing magkahalo
ang lahing
pinanggalingan.
Para sa karagdagang
impormasyon tungkol sa
Census 2000, bisitahin ang
internet site ng Census
Bureau sa http://
www.census.gov o tumawag
sa isa sa aming mga
Panrehiyong Sentro ng
Census sa buong bansa:
Atlanta 404-331-0573

Boston 617-424-4977

Charlotte 704-344-6624

Chicago 312-353-9759

Dallas 214-655-3060

Denver 303-231-5029

Detroit 248-967-9524

Kansas City 816-801-2020

Los Angeles 818-904-6522

New York City 212-620-7702
                      o 212-620-7703

Philadelphia 215-597-8312

Seattle 206-553-5882

Kung kailangan ninyo ng
Census 2000 questionnaire sa
Tagalog, hintayin ang liham
mula sa Census Bureau sa
mga unang araw ng Marso.
Piliin ang wikang gusto ninyo
sa likod ng liham at kaagad
ipakoreo ito pabalik sa Census
Bureau. Ang questionnaire sa
Tagalog ay darating sa loob ng
dalawang linggo.

Kailangan bang Sagutin ng Bawat Isa ang Tanong
Tungkol sa Pinanggalingang Hispanic?
Oo, ang tanong sa Pinanggalingang Hispanic ay dapat sagutin ng BAWAT ISA. Sa mga walang
pinanggalingang Hispanic ay pinamamarkahan ang kahong “HINDI, hindi Espanyol/Hispanic/
Latino.” Ipinalalagay sa mga taong may pinanggalingang Hispanic ang katutubong grupong
kinabibilangan nila: Cubano, Mexicano, Puerto Ricano, o iba pang grupo, tulad ng Espanyol,
Honduran, o Venezuelan.

Paano ko Sasagutin ang Tanong sa Lahi?
Ang indibidwal na sumasagot sa census ay nagpapasiya kung ano ang kanyang lahi. Sa
kauna-unahang pagkakataon, ang mga taong sumasagot sa Census ay makakapili ng
mahigit sa isang kategoryang panlahi upang sabihing magkahalo ang lahing
pinanggalingan. Ang mga grupong ipinakikita sa tanong tungkol sa lahi ng census ay
nahahati sa anim na grupong kailangan ng pederal na gobyerno: Puti, Itim, o African
American, American Indian at Katutubo ng Alaska, Asyano, at Katutubong Hawaiiano at
Ibang Taga-Isla Pasipiko. Sa mga taong nagmarka sa kategoryang American Indian o
Katutubo ng Alaska, ipinalalagay ang pangalan ng kanilang prinsipal o nakaenrol na tribo.
Sa mga taong nagsasabing sila ay “Ibang Asyano,” “Ibang Taga-Isla Pasipiko,” at/o “Iba
pang lahi” ipinasusulat din ang kanilang lahi.

Paano Sasagutin ng mga Hispanic ang Tanong
Tungkol sa Lahi?
Ang mga taong may pinanggalingang Hispanic ay maaaring kabilang sa anumang lahi. Ang
mga Hispanic ay makakapili ng isa o mahigit na kategoryang panlahi, kabilang ang Puti,
Itim o African American, American Indian at Katutubo ng Alaska, Asyano, at Katutubong
Hawaiiano at Ibang Taga-Isla Pasipiko. Kung ang isang tao ay hindi kabilang sa alinmang
tinukoy na grupo ng lahi, maaari niyang markahan ang kategoryang “Ibang lahi” at isulat
ang kanilang lahi.

Paano Ko Sasagutin ang Tanong sa Angkang
Pinagmulan?
Ang angkang pinagmulan ay tumutukoy sa nasyonalidad, lipi, o bansa ng indibidwal kung
saan ang indibidwal o ang mga magulang o ninuno ng indibidwal ay isinilang bago sila
dumating sa Estados Unidos. Ang mga halimbawa ng angkang pinagmulan ay Polish,
Jamaican, Egyptian, at Taiwanese . Ang tanong sa angkang pinagmulan ay bukas,
nagpapahintulot sa mga sumasagot na isulat kung ano ang kanilang lipi o angkang
pinagmulan.

Ang Pagsagot sa Census ay Mahalaga, Madali, at
Ligtas.
Alinsunod sa batas, hindi maaaring ibahagi ng Census Bureau ang mga indibidwal na rekord sa
iba, kabilang ang mga ahensiya sa welfare, ang Immigration and Naturalization Service, ang
Internal Revenue Service, mga korte, awtoridad sa pabahay, pulisya, at militar. Sinumang
lumabag sa batas na ito ay maaaring tumanggap ng hanggang limang taon sa bilangguan at
multang $5,000. Mabisa ang batas – ang pagproseso ng milyun-milyong questionnaire ay
ginawa sa mga taong 1990 nang walang pagsira sa pagtitiwala.


